
REGOLAMENT TA’ IMPLIMENTAZZJONI TAL-KUMMISSJONI (UE) Nru 186/2013
tal-5 ta’ Marzu 2013

li jdahhal denominazzjoni fir-registru tad-denominazzjonijiet protetti tal-origini u tal-
indikazzjonijiet geografi¢i protetti [Salame Felino (IGP)]

IL-KUMMISSJONI EWROPEA,

Wara li kkunsidrat it-Trattat dwar il-Funzjonament tal-Unjoni
Ewropea,

Wara li kkunsidrat ir-Regolament tal-Parlament Ewropew u tal-
Kunsill (UE) Nru 1151/2012 tal-21 ta’ Novembru 2012 dwar
skemi tal-kwalita ghal prodotti agrikoli u oggetti tal-ikel ('), u
b’'mod partikolari I-Artikolu 52(3)(b) tieghu,

Billi:

(1)  Skont l-Artikolu 6(2), tar-Regolament tal-Kunsill (KE) Nru
510/2006 tal-20 ta’ Marzu 2006 dwar il-protezzjoni tal-
indikazzjonijiet geografici u d-denominazzjonijiet tal-
origini ghall-prodotti agrikoli u l-oggetti tal-ikel (), I-
applikazzjoni mressqa mill-Italja ghar-registrazzjoni tad-
denominazzjoni “Salame Felino” kienet ippubblikata fII-
Gurnal Uffigali tal-Unjoni Ewropea ().

(2)  Fkonformitda mal-Artikolu 7 tar-Regolament (KE) Nru
510/2006, gew innotifikati lill-Kummissjoni dikjarazz-
jonijiet ta’ oggezzjoni, immotivati skont l-Artikolu 7(3)(a),
(c) u (d) ta’ dak ir-Regolament, mill-Belgju, mill-Pajjizi 1-
Baxxi u mill-Germanja. B'ittra tas-27 ta’ Settembru 2011,
il-Kummissjoni stiednet lill-partijiet interessati biex jibdew
il-konsultazzjonijiet xierqa

(3)  Fi tmiem il-perjodu ta’ konsultazzjonijiet xierqa, il-Belgju
u |-Pajjizi 1-Baxxi waslu ghal ftehim mal-Italja. Dan il-
ftehim iwassal ghal emenda tad-deskrizzjoni kwalitattiva
tal-materja prima bl-introduzzjoni ta’ referenza ghall-klas-
sifikazzjoni stabbilita fit-tabella li tiddefinixxi l-karkassi u
li tidher fl-Anness V tar-Regolament tal-Kunsill (KE) Nru
1234/2007 (%), it-tnehhija tal-limitu geografiku tat-tqat-
tigh u l-ippakkjar flimkien ma’ emendi minuri fit-test.

4)  Madankollu, ma ntlahaq l-ebda ftehim bejn il-Germanja u
I-talja matul il-perjodu ta’ konsultazzjonijiet xierqa.

(5)  Ladarba ma ntlahaq l-ebda ftehim bejn il-partijiet kollha
fi zmien sitt xhur, il-Kummissjoni trid tadotta decizjoni.

(6)  L-oggezzjoni tal-Germanja kienet ibbazata fuq in-nugqas
ta’ konformita mal-Artikolu 5(2) tar-Regolament tal-
Kummissjoni (KE) Nru 1898/2006 (%) fir-rigward tal-
origini tal-materja prima. Ghandu jitgies li l-applikazzjoni
ghar-registrazzjoni ma timponix restrizzjoni geografika
fuq tali origini, kif ikkonfermat mill-emenda proposta
mill-Italja abbazi tal-ftehim li ntlahaq mal-Belgju u I-
Pajjizi |-Baxxi.

() GU L 343, 14.12.2012, p. 1.
() GU L 93, 31.3.2006, p. 12.
() GU C 19, 20.1.2011, p. 11.
(*) GUL 299, 16.11.2007, p. 1.
() GU L 369, 23.12.2006, p. 1.

(7)  Min oggezzjona sostna wkoll li r-rekwizit “kwalita deter-
minata, ir-reputazzjoni jew Kkaratteristiki ohrajn jistghu
jkunu attribwiti lil din l-origini geografika” mhux qed
jigi ssodisfat. Minhabba li l-Italja bbazat l-applikazzjoni
taghha ghar-registrazzjoni bhala indikazzjoni geografika
fuq ir-reputazzjoni miksuba mis-“Salame Felino”, id-
dossier segwa dan ir-ragunament. Ghandu jitqies li min
oggezzjona la jopponi din ir-reputazzjoni u langas ma
jiddubitaha. Ghalhekk il-kundizzjonijiet stabbiliti fl-Arti-
kolu 2 tar-Regolament (KE) Nru 510/2006 gew irrispet-
tati.

(8)  It-tielet raguni ghall-oggezzjoni mill-Germanja, jigifieri li
l-isem propost ghar-registrazzjoni huwa isem generiku,
ma giet sostnuta bl-ebda evidenza u ghalhekk in-natura
generika ma ntweriet bl-ebda mod.

(9)  Fid-dikjarazzjoni ta’ oggezzjoni tieghu u bhala konkluz-
joni ghall-konsultazzjonijiet xierqa, il-Belgju kkwota I-
Artikolu 7(3)(c) tar-Regolament (KE) Nru 510/2006.
Skont dan l-Artikolu, jigu accettati d-dikjarazzjonijiet ta’
oggezzjoni “(...) ghar-raguni li r-registrazzjoni tal-isem
propost jikkawza jipperikola [...] l-ezistenza ta’ prodotti
li ilhom fis-suq b'mod legali ghal mill-ingas hames snin
qabel id-data tal-pubblikazzjoni prevista fl-Artikolu 6(2)”.
Perjodu tranzitorju massimu ta’ hames snin jista’ fdan il-
kaz ikun awtorizzat fejn dikjarazzjoni ta’ oggezzjoni tkun
giet iddikjarata ammissibbli ghal din ir-raguni. Id-dikja-
razzjoni ta’ oggezzjoni tal-Belgju tirreferi ghall-intraprizi
Reulen bvba u Salaisons Salamone SA u turi li dawn iz-
zewg intraprizi jipproducu u jikkumer¢jalizzaw salami
tat-tip Felino.

(10) Fid-dawl ta’ dan li ntqal hawn fuq, l-dsem imsemmi
ghandu jigi rregistrat, id-dokument uniku emendat
ghandu jigi ppubblikat u ghandu jigi introdott perjodu
tranzitorju ta’ 5 snin favur l-intraprizi msemmija hawn

fug.

(11)  Il-mizuri stipulati fdan ir-Regolament huma skont l-opin-
joni  tal-Kumitat Permanenti  ghall-Indikazzjonijiet
Geografi¢i Protetti u d-Denominazzjonijiet Protetti tal-
Origini.

ADOTTAT DAN IR-REGOLAMENT:

Artikolu 1

Id-denominazzjoni li tinsab fl-Anness I ta’ dan ir-Regolament
hija b'dan irregistrata.

Artikolu 2

Huwa stabbilit perjodu tranzitorju ta’ 5 snin favur l-intraprizi
Reulen bvba u Salaisons Salamone SA msemmija fid-dikjarazz-
joni ta’ oggezzjoni tal-Belgju.

Artikolu 3

Id-dokument uniku emendat jidher fl-Anness II ta’ dan ir-Regolament.

Artikolu 4

Dan ir-Regolament jidhol fis-sehh fl-ghoxrin jum wara dak tal-pubblikazzjoni tieghu fIl-Gurnal Uffi¢jali tal-
Unjoni Ewropea.

Dan ir-Regolament jorbot fl-intier tieghu u japplika direttament fl-Istati Membri kollha.

Maghmul fi Brussell, il-5 ta’ Marzu 2013.

Ghall-Kummissjoni
1I-President
José Manuel BARROSO

ANNESS 1

Prodotti agrikoli mahsuba ghall-konsum mill-bniedem elenkati fl-Anness I tat-trattat:
Klassi 1.2: Prodotti tal-laham (imsajra, immellha, affumikati, ecc.)
LITALJA
Salame Felino (IGP)

ANNESS 11

DOKUMENT UNIKU
IR-REGOLAMENT (KE) Nru 510/2006 (¥
“SALAME FELINO”
Nru tal-KE: IT-PGI-0005-0597-11.04.2007
IGP (X) DPO ()
1. Isem
“Salame Felino”
2. Stat Membru jew pajjiz terz
L-Italja
3. Deskrizzjoni tal-prodott agrikolu jew tal-oggett tal-ikel
3.1. Tip ta’ prodott
Klassi 1.2: Prodotti tal-laham (imsajra, immellha, affumikati, ecc.)
3.2. Deskrizzjoni tal-prodott li ghalih japplika I-isem f(1)

Meta jinhareg fis-suq biex jinbiegh lill-konsumaturi, is-“Salame Felino” IGP ghandu jkollu forma ¢ilindrika, b'tarf
wiehed ikbar mill-ichor u l-wic¢ ta’ barra ta’ kulur abjad fil-griz kemxejn miksi bi trab, li jinholoq minn ammont
moderat ta’ tipi differenti ta’ moffa awtoktona.

Is-“Salame Felino” IGP ghandu jkollu l-karatteristiki li gejjin:

— Piz: bejn 200 gramma u 4,5 kilogrammi;

— Qisien: forma ¢ilindrika mhux regolari, b'tul ta’ bejn 15 u 130 cm;

— karatteristiki organoletti¢i: meta I-prodott jingata’, kull fetta tkun kompatta u ta’ konsistenza mhux elastika u

omogenja, relattivament nieqsa mix-xaham u ta’ kulur ahmar skur, minghajr tbajja’, u b’'toghma delikata u mhux
pikkanti;

ammont totali ta’ proteina mhux ingas minn 23 %
proporzjon kollagen/proteini mhux aktar minn 0,10
proporzjon ilma/proteini mhux aktar minn 2,00
proporzjon xaham/proteini mhux aktar minn 1,50
pH > 573

ammont totali ta’ laktobacilli > 100 000

3.3. Materja prima (ghall-prodotti pprocessati biss)

Is-“Salame Felino” IGP huwa maghmul mil-laham tal-majjal, kif deskritt hawn taht:

— Jintuzaw annimali ta’ razez bazi¢i tradizzjonali puri jew derivati minn Large White u Landrace, kif imtejba
permezz tar-Registru tar-Razez Taljan.

— Jintuzaw ukoll annimali tar-razza Duroc, kif imtejba permezz tar-Registru tar-Razez Taljan.

— Barra minn hekk, jintuzaw ukoll annimali ta’ razez ohra, imhalltin u ibridi, sakemm il-karkassi taghhom ikunu
jaqghu taht il-klassijiet U, R jew O kif iddefinit fit-tabella Komunitarja ta’ klassifikazzjoni tal-karkassi tal-hniezer
fl-Anness V tar-Regolament (KE) Nru 1234/2007 u fl-emendi sussegwenti tieghu;

— Blosservanza ghat-tradizzjoni, jibqghu madankollu eskluzi l-annimali b’karatteristiki antiteteci, l-aktar dawk
suxxettibbli ghall-istress (PSS), li llum jinstabu b'mod oggettiv anki fuq annimali “post mortem” u fuq il-prodotti
mmaturati;

(*) Sostitwit bir-Regolament (UE) Nru 1151/2012 tal-Parlament Ewropew u tal-Kunsill tal-21 ta’ Novembru 2012 dwar skemi tal-kwalita
ghal prodotti agrikoli u oggetti tal-ikel.



6.3.2013

1-Gurnal Uffi¢jali tal-Unjoni Ewropea

L 627

3.4.

3.5.

3.6.

— Huma madankollu eskluzi l-annimali tar-razez puri Landrace Belgjana, Hampshire, Pietrain, Duroc u Spotted
Poland;

— Ir-razez li jintuzaw ghandhom jizguraw li jintlahqu pizijiet tqal b'effi¢jenza tajba u, xorta wahda, piz medju ta’
160 kilogramma ghal kull lott (piz haj), bejn wiehed u iehor 10 %;

— L-etd minima ghall-qatla hija ta’ disa’ xhur;

— Ma jintuzawx hniezer maskili li jintuzaw ghat-tghammir u hniezer femminili;

— Il-hniezer ghandhom jingatlu waqt li jkunu fi stat tajjeb ta’ sahha u ghandhom jigu svinati kompletament;

— Il-qatghat ta’ laham uzati ghall-produzzjoni tas-“Salame Felino” IGP jikkonsistu fpartijiet tal-muskoli u xaham
maghzula bhal, perezempju, il-parti ta’ quddiem taz-zaqq (testa di pancetta) ufjew kapuljat minn taht l-ispalla

(trito di banco (sottospalla)). Il-laham li jintuza ma jrid ikun ghadda minn l-ebda process ta’ ffrizar.

Mill-partijiet tal-muskolu u dawk xahmin, jinqatghu u jitnechhew bil-galbu l-gheruq tal-ligamenti kif ukoll it-tessut
xahmi l-artab.

Il-laham (il-partijiet tal-muskoli u dawk xahmin) li jintuza ghas-“Salame Felino” IGP ghandu jinzamm fkamra ghat-
tkessih b'temperatura ta’ mhux inqas minn - 1 °C mghammra b’tali mod li tippermetti li I-partijiet muskolari jinxfu
sew mill-ilma.

It-thin tat-tahlita ghandu jsir permezz ta’ magna tal-kapuljat (forom b’toqob ta’ dijametru ta’ 6-8 mm).

[l-laham imbaghad jigi maghgun bil-melh fi proporzjon ta’ 2 ghal kull 2,8 %, bil-bzar shih ufjew mithun fi propor-
zjon ta’ 0,03 sa 0,06 %, kif ukoll b'tewm mishugq.

Jista’ jintuza wkoll:
— inbid abjad xott, fdoza massima ta’ 400 ¢l inbid/100 kg laham sabiex jissahhu r-riha u l-aroma;
— zokkor ufjew destrozju ufjew fruttozju: 0-0,3 %;

— kolturi li jaghtu bidu ghall-fermentazzjoni: l-uzu ta’ dawn il-kolturi li jaghtu bidu ghall-fermentazzjoni ghandu
jsir fkonformita ma’ prattiki tajba, u billi jigu kkunsidrati I-karatteristiki specifici tal-kolturi li jaghtu bidu ghall-
fermentazzjoni tas-“Salame Felino”. L-iskop taghhom hu li jizviluppaw it-toghma u l-aroma permezz ta’ azzjoni
lipolitika u proteolitika waqt i jistabilizzaw il-kulur u jikkontrollaw l-acidifikazzjoni tal-prodott.

— nitrat tas-sodju ufjew tal-potassju: mhux aktar minn 300 mg/kg; nitrat tas-sodju ufjew tal-potassju: mhux aktar
minn 150 mg/kg; acidu askorbiku u melh tas-sodju tieghu: mhux aktar minn 1 g/kg.

Ghalf (ghall-prodotti li gejjin mill-annimali biss)

L-ghalf uzat ghandu jkun konformi mal-istandards kummer¢jali. L-ghalf ghandu preferibbilment jinghata fforma ta’
likwidu (brodu jew taghsida) u, tradizzjonalment, bix-xorrox tal-halib. Fl-ghalf awtorizzat li jinghata lil annimali b’piz
haj sa 80 kg, il-prezenza ta’ sustanza niexfa tac-Cereali ma ghandhiex tkun inqas minn 45 % tal-ammont shih. Fir-
rigward tal-ghalf awtorizzat li jintuza waqt il-fazi tat-tismin, il-prezenza tas-sustanza niexfa tac-Cereali ma ghandhiex
tkun inqas minn 55 % tal-ammont shih.

Stadji specifici tal-produzzjoni li ghandhom isiru fiz-zona geografika ddefinita

Il-passi specifici tal-produzzjoni huma:

— thin permezz ta’ magna tal-kapuljat

— l-ghagna tat-tahlita u z-zieda ta’ melh, bzar u tewm. Jistghu jintuzaw ukoll inbid, tipi ta’ zokkor, kolturi li jaghtu
bidu ghall-fermentazzjoni, nitrat tas-sodju jew tal-potassju, nitrit tas-sodju jew tal-potassju, ac¢idu askorbiku u
melh tas-sodju tieghu;

— tqeghid fl-imsaren naturali tal-majjal;

— rbit bl-ispag, mhux fforma ta’ xibka;

— tnixxif u maturazzjoni.

Regoli specifici dwar it-tqattigh, il-hakk, I-ippakkjar, ecc.

It-tqattigh u l-ippakkjar tas-“Salame Felino” jista’ jsir biss fi strutturi li jinsabu fit-territorju fejn issir il-produzzjoni,
taht is-superviZjoni ta’ entitajiet awtorizzati skont kif preskritt mill-pjan ta’ kontroll.

Fil-fatt, minhabba li l-prodott huwa delikat u minhabba li l-istadji ta’ tqattigh u ppakkjar jistghu jikkawzaw hsara,
jehtieg li I-perjodu li matulu s-salami jkun fkuntatt mal-arja jkun wiehed kemm jista’ jkun qasir, sabiex dan ma jsirx
kannella.

3.7.

5.1.

5.2.

5.3.

Regoli specifici dwar it-tikkettar

Is-“Salame Felino” IGP jista' jinhareg fis-suq biex jinbiegh lill-konsumaturi shih, b'tikketta wahda jew sigill wiched,
fbicciet maqtughin hoxnin, fvakwu jew fatmosfera protettiva, jew imfellel, fvakwu jew fatmosfera protettiva.

L-isem “Salame Felino”, segwit mill-kliem “Indikazzjoni Geografika Protetta” jew mill-akronimu “IGP” (tradott fil-
lingwa tal-pajjiz li fih ikun qieghed jinbiegh il-prodott), ghandu jitwahhal ma’ kull tikketta jew sigill b’kitba cara u li
ma tithassarx, b'mod distint minn kull kitba ohra li tidher fuq il-prodott, u ghandu jigi segwit mil-logo tal-Komunita
u l-marka tal-azjenda.

Definizzjoni fil-qosor taz-zona geografika

Iz-7ona ta’ produzzjoni tas-“Salame Felino” IGP hija identifikata fit-territorju amministrattiv tal-Provin¢ja ta’ Parma.

Rabta maz-zona geografika
Specificita taz-zona geografika

I7-70na ta’ produzzjoni tas-“Salame Felino” IGP, identifikata bhala l-provincja kollha ta’ Parma, hija kkaratterizzata
mill-prezenza ta’ gholjiet kif ukoll ta’ pjanuri, u mill-prezenza ta’ lagi u ta’ minjieri tal-melh.

L-identifikazzjoni taz-zona geografika twettqet billi saret referenza ghal rikostruzzjoni storika dettaljata dwar il-
prattiki antiki ta’ produzzjoni li wasslu ghall-holgien ta’ dan il-prodott lokali, u li huma marbuta mat-tradizzjonijiet
tal-qtil u tal-maturazzjoni tal-laham tal-majjal. Dawn it-tradizzjonijiet huma agevolati mill-prezenza sa minn zmien
il-qedem ta’ minjieri tal-melh, kif ukoll mill-kondizzjonijiet tal-klima li huma kkaratterizzati minn livelli specifici ta’
umditd, minn esponiment ghall-arja tal-bahar u minn koncentrazzjoni ta’ firxiet kbar ta’ msagar.

Fl-gholjiet ta’ Parma, dejjem kien possibbli li t-tekniki uzati fil-pjanuri jitlaggghu mal-melh ta” Salsomaggiore.

Tekniki tal-pjanuri tfisser dawk il-prattiki ta’ manifattura u ta’ maturazzjoni tal-laham tal-majjal li kienu diga nholqu
fi Zmien ir-Rumani u 1-Etruski anki minhabba l-prezenza ta’ hniezer imrobbija, fost affarijiet ohra, biex iservu bhala
provvista ta’ ikel ghal-legjuni Rumani. Fuq l-gholjiet li jsebbhu l-pjanura, dawn il-legjuni hadu l-opportunita li juzaw
bl-iktar mod semplici, il-melh tal-minjieri ta’ Salsomaggiore, minhabba li fl-gholjiet ta’ dan il-post tradizzjonalment
kien jingabar il-melh. Minhabba li kien jitgies bhala materjal prezzjuz, kien jittieched ‘il boghod mir-rotot ta’
komunikazzjoni ewlenin biex jigi evitat li jinsteraq.

Fil-fatt, sa mill-1300, anki minhabba I-prezenza ta’ dawn il-minjieri tal-melh, it-tmellih tal-laham tal-majjal u 1-
ipprocessar tieghu wassal ghall-produzzjoni ta’ prodotti maghrufa kemm fuq livell nazzjonali kif ukoll internazz-
jonali.

Specificita tal-prodott

Is-“Salame Felino” IGP huwa differenti minn prodotti ohra tal-istess kategorija minhabba l-kompattezza u l-konsis-
tenza omogenja u mhux elastika tieghu, u ghaliex huwa relattivament nieqes mix-xaham u minhabba l-kulur ahmar
skur. It-toghma hija delikata u mhux pikkanti.

Dan huwa salami i, b'differenza mill-maggoranza kbira ta’ dawk fis-suq, jitqieghed biss fi msaren naturali (u qatt fi
msaren sintetici). Is-“Salame Felino” ma fihx lattozju u dqiq tal-halib, u ghandu pH moderatament gholi li jtejjeb il-
kwalitajiet organolettici.

Rabta kawzali bejn iz-zona geografika ddefinita u I-kwalita jew il-karatteristiki tal-prodott (ghad-DPO) jew il-kwalita specifika,
ir-reputazzjoni jew karatteristiki ohra tal-prodott (ghall-IGP)

Ir-reputazzjoni tas-“Salame Felino” IGP tintwera permezz tal-bibljografija ddettaljata Ii tinkludi referenzi u kwotazz-
jonijiet rigward il-prodott.

L-ewwel referenzi ghall-prodott jinsabu fkitbiet ta’ awturi Latini tal-ewwel seklu W.K. (Apicius, De re coquinaria).

Is-“Salame Felino” kien maghruf sew fir-residenzi uffi¢jali tal-familji nobbli li sussegwentement stabbilixxew ruhhom
fil-belt kapitali: minn dawk tal-familja Farnese u tal-Borboni sad-Dukessa Maria Luigia.

L-eqdem xbieha tal-prodott tidher fdekorazzjoni fil-Battisterju ta’ Parma (1196—1307), fejn, fil-parti ddedikata lis-
sinjal astrologiku ta’ Akkwarju jidhru mqieghda fuq appogg idur ta’ borma, fuq fuklar, Zewg salami, li mid-daqs u 1-
forma, li ghadhom l-istess anke llum, jidhru li huma “Salame Felino” IGP.



6.3.2013

1-Gurnal Uffi¢jali tal-Unjoni Ewropea

L 62/9

Ie-censiment tal-hniezer li sar fl-1766 jindika li I-Markizat ta’ Felino kien l-aktar post attiv fl-inhawi fir-rigward tal-
kummer¢ tal-majjal. Skemi dwar l-ipprezzar li nstabu fl-istess perjodu u li nkitbu b’referenza ghat-territorju ta’ Felino
jirreferu ghal salami nieqes mix-xaham u ghal dak xahmi. Sa mill-bidu tal-1800, testi dwar l-uzanzi u d-drawwiet
kulinarji jindikaw il-prezenza ta’ metodu partikolari ghall-ipprocessar tal-laham tal-majjal f'salami fit-territorju tal-
lokalita ta’ Felino.

FI-1905, fid-dizzjunarju Taljan jidher il-kliem “Salame Felino” u fl-1912 il-produzzjoni tas-salami Felino giet inkluza
fir-rapport tal-Ministru tal-Agrikoltura rigward il-prestazzjoni ekonomika ta’ dik is-sena.

Sa mill-1927, l-istituzzjonijiet pubblic¢i lokali kompetenti jirreferu ghas-salami maghmul fil-Provin¢ja ta’ Parma bl-
isem ta’ “Salame Felino”, li jidher li kien diga jgawdi minn reputazzjoni u fama partikolari u, b’hekk, anki minn
rikonoxximent partikolari, jekk id-dikjarazzjoni tal-isem fl-uzu kummercjali kienet tikkostitwixxi, fl-evalwazzjoni ta’
I'Ufficio e Consiglio Provinciale dell’Economia Nazionale, raguni ghall-promozzjoni tal-gid tal-provin¢ja. Anki llum, 1-
gheruq tal-produzzjoni ta’ “Salame Felino” fil-provin¢ja ta’ Parma jistghu jigu vverifikati permezz tar-ricerka u studji
fil-fond dwar il-kultura gastronomika tat-territorju ta’ Parma. Fil-fatt jezistu bosta kitbiet kritici li jasso¢jaw is-“Salame
Felino” mal-gastronomija tal-provingja billi jirreferu ghalih bhala wiehed mill-aktar tipi ta’ laham immellah apprezzati
fParma, li t-tjubija tieghu hija marbuta b'mod dirett mat-tradizzjoni antika tal-produzzjoni tieghu li giet zviluppata u
mizmuma fis-shih biss fil-widien tal-provin¢ja ta’ Parma. Barra minn hekk jezistu wkoll bosta attivitajiet u avveni-
menti li ghadhom qed jigu organizzati mill-awtoritajiet lokali u l-istituzzjonijiet provingjali ta’ Parma kemm fl-Italja
kif ukoll fpajjizi ohra ghas-“Salame Felino” permezz ta’ thejjija ta’ padiljuni fejn wiched jista’ jduq il-prodott, u li
minnhom jitqassam materjal ta’ taghrif dwar il-karatteristiki u l-produzzjoni storika ta’ “Salame Felino” fit-territorju
ta’ Parma.

Referenza ghall-pubblikazzjoni tal-ispecifikazzjoni
(I-Artikolu 5(7) tar-Regolament (KE) Nru 510/2006)

Din l-amministrazzjoni nediet il-procedura nazzjonali ta’ oggezzjoni billi ppubblikat il-proposta ghar-rikonoxximent
tal-Indikazzjoni Geografika Protetta “Salame Felino” fil-Gazzetta Uffi¢jali tar-Repubblika Taljana.

It-test ikkonsolidat tal-ispecifikazzjoni tal-prodott jista’ jinkiseb:
— fl-indirizz li gej:
http:/[www.politicheagricole.it/flex/cm/pages/ServeBLOB.php/L/IT/IDPagina/3335
jew
— billi wiehed jidhol direttament fil-pagna ewlenija tas-sit elettroniku tal-Ministero delle politiche agricole alimentari

e forestali (http://www.politicheagricole.it) u jikklikkja fuq “Prodotti di Qualita” (fuq ix-xellug tal-iskrin), u
mbaghad fuq “Disciplinari di Produzione all'esame dellUE (Reg CE 510/2006)".

